
pulugem a qaciljal ti sivere

kasicuayan izuaza kerikeri a ginaljan, a ngadan djerav aya, izuaza ita
gaciljai imaza i djerav ginaljan, pinapungadanan tua ti Sivere, mavana
ljemakeljakev tua ginaljan i djerav, izuaza namayatucu a kai a
sipatjatjaucikecikel iginaljan, na papisepi a cemas ta lja kauvuan ati
l[jamayav a parakaljai a mayatucu, pasusu tua u(ku) sinipazazekatj a kai a
kipakim taza marecekelj a gaciljai ayayin, pai tuazua vaik a kipakim ti
l[jamayav alja kauvuan, kipakim a tuki makapidalj a gadav ti l[jamayav alja
kauvuan, manu djumaken ipasa kuvakuva i veljeluan aza ti sivere a ugaljai a
gaciljai, ljakua inikana djemumak taza vavayan a gaciljai, vaik a semaumaq
ti [jamayav a parakaljai sa gepugepui a sedjerav a magacuvucuvung a rakac,
sa galui a pasa djerav ginaljan ti sivere sa ljenguai sa kapalisilisi, nu
matjatjaucikecikel a iginaljan a caucau mayatucu nu givu, aicu a ti sivere a
gaciljai pulugem aravac aya, kana izua tja sikigaung tjaimadju tjara
mapasusu sakamaya aya, pai aicua sedjerav a tagaljagaljan nu urivaik a
kiayan ta nemanga a malalumalumalj kata nu urivaik a semacemecemel a

gemaljup, tjara kigaung sa palisi a pasusangas tjai sivere, kigaung tua ulja

tjaljamakayan nu kiayan ta malalumalumalj tiamadju, kata nu vaik a
gemaljup ulja izua kinigaljup niamadju, kata nu vaik a kigecian ulja tjaparut

a qalja aya.

ka imazanan a dripung nu uri setavat a ginaljan tjara kacuyin sakamaya
ti sivere, nu uri pakagaravagaven a pasetavat isangas, cemulju anan ta
gacang a palisi a tagaljagaljan, sa tjaramavana lja kauvuan ati ljamayav a
parakaljai a kemacu a palisi, au nu sinalaputanga ni l[jamayav a parakaljai ti
sivere, mana makayanga pakagaravagaven a pasatua pinetjan ta uri
kaizuanan.

tucu a kinaizuanan ni siver imaza i kazangiljan ginaljan, izuaza givuivu
ta pasetavat tjai sivere, ljakua nekanu lememu a pakagararagav, ayatua
kataisangas izuaza ikamasalu taicu pai na kemacu ta kikai a sisapasapai,
manu ka celcelen ta kikai ti sivere, kirimu a maljekuya izua za kikai
nimadju, au tazua kamasulem saqtju a selapai saka inikanga makaya
migacalj timadju, inikacuai vaik ikacauan timadju. pai kemasizua
matjatjaucikecikelanga a ikazangiljan a cawcau, manu katjelugeman aicu a

ti siver a gaciljai aya a tagaljagaljan!

